ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВНАТРЕШНАТА ПЛОВИДБА 

Член 1



Во Законот за внатрешната пловидба („Службен весник на Република Македонија“ бр. 55/2007, 26/2009, 22/2010, 23/2011, 53/2011, 155/2012, 15/2013, 137/13, 163/13, 42/14, 166/14, 146/15, 193/15 и 31/16), во членот 3 став 1 точка 13 зборовите „и може да превезува максимум три лица” се бришат.

            
Во точка 18 зборот „брод”  се заменува со зборовите „пловен објект”.

            
Во точка 19 зборот „чамец” се заменува со зборовите  „пловен објект”.

          
 
По точка 21 се додава нова точка 21-а која гласи: 
          
„21-а EU пловен објект е пловен објект со државна припадност на една од државите членки на Еврпската унија чија намена е согласно со прописите на соодветната држава”.

          

По точка 23 се додава нова точка 23-а која гласи:
         
„23-а ENI број е единствен европски идентификациски број, кој мора да го имаат бродовите во внатрешната пловидба”.

           
Во точка 24-а по зборовите „меѓународна пловидба” се додаваат зборовите „врз основа на договор за превоз склучен со нарачател”. 
           
По точка 31 се додава нова точка 31-а која гласи:
         
„31-а Сериозно нарушување на пазарот е појава на потешкотии на пазарот на превоз во внатрешната пловидба, која може да предизвика сериозен или потенцијално траен вишок на понудата над побарувачката, заради што претставува ризик во финансиската стабилност и непреченото рентабилно работење на превозниците во внатрешната пловидба, освен ако краткорочните и среднорочните прогнози на пазарот не покажуваат значително и трајно подобрување на состојбата на пазарот;“  и 

          

Во точка 39-в зборот „чамец” се заменува со зборовите  „пловен објект”. 
Член 2 

По членот 9 се додава нов член 9-а кој гласи:

    „Член 9-а 

      
На внатрешните води може да се врши пловидба во зависност од  техничките и експлатациони карактеристики на водената површина.  

Владата на Република Македонија со акт пропишува на кои внатрешни води и со какви пловни објекти може да се врши пловидба.”

   Член 3

Во членот 15 по ставот 2 се додава нов став 3 кој гласи:

„Организаторот на спортската или друга приредба е одговорен за безбедноста на учесниците на спортското натпреварување односно приредба.”
Член 4 
    
Во член 21 ставот 2 се менува и гласи: 
„Одобрение за користење на плажа издава општината која на барање на правно и/или физичко лице му ја дала плажата на управување.“  

Член 5
Во член 25 став 1 по зборовите „безбедноста или сигурноста на пловните објекти” се става запирка и се додаваат зборовите „сигурноста на учесниците во пловидбата и животната средина”.
Член 6
Во член 38 став 1 зборот „при” се заменува со зборовите „пред односно при”.
По ставот 2 се додава нов став 3 кој гласи:

„Кон пријавата за вршење на пробно возење на брод, сопственикот на  бродот доставува сертификат за способноста за пловидба на бродот, издаден од признато здружение за класификација од листата на признати здруженија за класификација, со кој се потврдува дека бродот ги исполнува барањата од техничките правила.”
Ставовите 3 и 4 стануваат ставови 4 и 5.

Член 7
Во  член 67-б ставовите 2 и 3 се менуваат и гласат:

 „Редовниот преглед на чамецот се врши во вода, а по исклучок кога се работи за чамец наменет за стопански цели и чамец наменет за јавни потреби, се врши и на суво, во пропишан рок означен во пловидбената дозвола, а определен според намената на чамецот и тоа:

1) чамец за стопански цели (превоз на стока, риболов, вадење песок, камен и слично) и чамец за јавни потреби (за инспекциски , царински, полициски надзор и слично) – на секои две години преглед во вода и на секои четири години преглед на суво;

2) чамец за нестопански цели со должина над пет метри, или јачина на механички двигател над 15 kW – на секои две години преглед во вода и на секои шест години преглед на суво;

3) чамец за нестопански цели со должина под пет метри, или јачина на механички двигател под 15 kW – на секои пет години преглед во вода и на суво;

4) по исклучок од ставот 2 точка 1) на овој член, чамец наменет за стопански цели и тоа: превоз на патници, изнајмување и скијање на вода – секоја година преглед во вода и на секои три години преглед на суво и

5) глисер и скутер – секоја година преглед во вода. 

 Доколку се утврди дека состојбата на чамецот е во лоша состојба, техничкиот преглед на чамецот може да се врши и во пократки рокови од пропишаните во ставот 2 на овој член”.
Член 8

По член 67-ѓ се додаваат два нови члена 67-е и 67-ж кои гласат:

„Член 67-е

           Не се смета за самоградба градењето на чамец за лични потреби, доколку градбата на чамецот е договорена со трето лице (бродоградилиште, специјализирана фабрика или приватен градител). 

            Не се смета за самоградба едновремената градба на повеќе од два чамци за лични потреби кои се градат со исти технички карактеристики на трупот на чамецот, по иста техничка документација и на исто место за градба.

          Не се смета за самоградба градбата на чамец за лични потреби од стаклопластика, доколку  калапот за лиење на трупот сопственикот го изнајмил од трето лице, без оглед на местото на градбата.
Член 67-ж

                   Сопственикот на чамец изграден за лични потреби, чамецот не смее да го става на пазар (препродава) во рок од пет години од денот на издавањето на свидителството за градба. Доколку чамецот се става на пазар пред истекот на рокот од пет години се применуваат Технички правила за утврдување способност за пловидба на чамец од член 64 став 2 на овој закон.” 

Член 9

Во член 69 став 2 алинеја 1 зборовите „изјава за градба и друго” се заменуваат со зборовите „свидителство за градба на чамец”.

 
Во ставот 5 зборовите „од настанатата промена” се заменуваат со зборовите „од поднесување на барањето за настанатата промена”.


Во ставот 7 зборот „осум“ се замнува со зборот „петнаесет“.
Член 10


Членот 70-б се менува и гласи:

„Со чамец не смее да управува и чамец не смее да се довери на управување на лице кое нема уверение за управување со чамец, кое е под дејство на алкохол (дозволено максимум 0,5 промили), или е под дејство на некое друго опојно средство.“
Член 11

Во членот 71 став 1 точка 5 пред зборовите даски за едрење се додаваат зборовите „едрилици без сопствен погон.”


Во ставот 2 по зборовите „не се однесуваат”, се додаваат зборовите „на пловни објекти наменети за стопански цели.”
 Член 12

По членот 70-ј се додава нов член 70-к кој гласи:

„Член 70-к

Материјалите од одржаниот испит од член 70 од овој закон, особено хартиените верзии од тестовите од првиот дел на испитот, како и снимките од одржаните испити се чуваат во Министерството за транспорт и врски.

Министерот за транспорт и врски формира Комисија за ревизија на одржаниот испит од член 70 од овој закон, која во својата работа ги користи материјалите од ставот 1 на овој член и во која покрај претставници од Министерството за транспорт и врски учествува и претставник од Владата на Република Македонија и информатичар од Министерството за информатичко општетство и администрација определен од Владата на Република Македонија.

Комисијата од ставот 2 на овој член се состанува по секоја одржана испитна сесија и врши ревизија на спроведување на испитот од член 70 од овој закон, вклучувајќи и дали испитот го полагале кандидати кои ги исполнуваат условите за полагање на испитот од член 70 од овој закон, за што доставува извештај до министерoт за транспорт и врски.
На членовите на комисијата од ставот 2 на овој член им следува паричен надоместок, кој на годишно ниво изнесува една просечна нето плата во Република Македонија, за што Министерството за транспорт и врски донесува решение
Доколку Комисијата утврди нерегуларности во спроведувањето на испитот од страна на поединци во смисла на член 70-ѓ од овој закон предлага одземање на уверението за оспособеност за управување со чамец од членот 70 став 6 од овој закон. 

Министерството за транспорт и врски донесува решение за одземање на уверението за оспособеност за управување со чамец од членот 70 став 6 од овој закон, врз основа на предлогот на Комисијата против кое може да се поведе управен спор пред надлежен суд во рок од 30 дена од денот на приемот на решението.“
Член 13

Членот 74  се менува и гласи:
“Звање член на екипаж на брод се стекнува со полагање на соодветен стручен испит, а се докажува со уверение за стручна оспособеност за соодветно звање.

За дополнително оспособување за вршење посебни работи на брод, член на екипаж на брод, полага соодветен стручен испит. Оспособеноста за вршење посебни работи на брод се докажува со уверение за дополнителна оспособеност.

Со уверението од ставот 1 и 2  на овој член може да се стекне лице кое ги исполнува следниве услови:

1) да наполнило 18 години возраст;

2) да е здравствено и психофизички способно;

3) да има завршено најмалку средно образование и

4) и да положило испит за соодветно звање за член на екипаж на брод.

Исправите за стекнато звање за заповедник на брод за превоз на стоки и патници по внатрешни води, издадени од земја членка на Меѓународната комисија за сливот на реката Сава и земја членка на Европската унија, се признаваат во Република Македонија.”
Член 14

 Член 74-а се менува и гласи:

“Уверението за стекнато звање за член на екипаж на брод и уверението за дополнителна оспособеност ги издава Капетанијата, врз основа на потврда за положен испит за соодветно звање за член на екипаж на брод и потврда за положен испит за дополнителна оспособеност.
Стручното оспособување на кандидатите за добивање на уверение за соодветно звање за член на екипаж на брод и уверение за за дополнителна оспособеност  го врши правно лице овластено од министерот за транспорт и врски, кое располага со:

- потребен број стручно оспособени предавачи, согласно со тематските области од програмата за полагање испит за стекнување одделен вид на звање за член на екипаж на брод пропишана со подзаконскиот акт од став 9 на овој член, или со најмалку стекнато звање за кое кандидатот се оспособува,

- минимум 30 м2 простор опремен за одржување на обука,
- литература и/или упатства, наставни филмови и друга соодветна опрема и уреди,

- минимум 1 пловен објект за вршење практична обука и

- информатичка технологија или друга опрема за водење на евиденција.

Испитот за стекнување звање за член на екипаж на брод и испитот за дополнителна оспособеност за вршење посебни работи на брод, се полага во Капетанијата пред стручна комисија, која на предлог на капетанот на Капетанијата ја формира министерот за транспорт и врски. Составот и стручната оспособеност на членовите на комисијата ги пропишува министерот за транспорт и врски со подзаконскиот акт од став 10 на овој член.  
Доколку во Република Македонија нема лице со соодветна стручна оспособеност, пропишана со подзаконскиот акт од став 9 на овој член, како член на комисијата од став 3 на овој член, може да биде именувано лице кое е странски државјанин. Странскиот државјанин е должен да достави доказ за стекнато соодветно звање, преведено на македонски јазик од овластен судски преведувач и изјава заверени на нотар со која под целосна материјална и кривична одговорност изјавува дека ќе работи совесно и во согласност со позитивните законски прописи на Република Македонија.

Членовите на комисијата за својата работа добиваат надоместок.

 На кандидатите кои го положиле испитот им се издава потврда за полoжен испит за соодветно звање за член на екипаж на брод и потврда за положен испит за дополнителна оспособеност.
За издадените потврди и уверенија за положен стручен испит за стекнување звање и за дополнителна оспособеност за вршење посебни работи на брод од став 1 и 6 на овој член,  Капетанијата  води регистар кој содржи име и презиме, ЕМБГ, датум и место на раѓање, државјанство, адреса на живеење, реден број, податоци за оспособеност за соодветно звање/податоци за видот на дополнителната оспособеност,  датум на издавање, рок на важење и податоци за здравствен преглед.
За oбука и полагање на испитот се плаќа надоместок и средствата се приход на Буџетот на Република Македонија
Висината на надоместокот за стручното оспособување од ставот 8 на овој член треба да биде во рамките на направените трошоци за: обука, литература, потрошен материјал, трошоци за испитната комисија и други. Трошковникот го утврдува правното лице од ставот 2 на овој член по претходна согласност на министерот за транспорт и врски.
Видовите на звања за член на екипаж на брод, посебните услови за стекнување на одделни видови звања, посебните услови за стекнување со дополнителна оспособеност за вршење посебни работи на брод,  работите кои член на екипаж на брод од одделен вид на звање може да ги извршува, бројот, составот и стручната оспособеност на членовите на комисијата за полагање испит за стекнување звање за член на екипаж на брод и дополнителна оспособеност за вршење посебни работи на брод, испитниот рок, начинот, постапката и програмата за полагање на испитот за добивање на уверение за стекнување одделен вид на звање, формата и содржината на потврдите за положен испит за член на екипаж на брод и за дополнителна оспособеност за вршење посебни работи на брод, формата и содржината на уверенијата за стекнато звање за член на екипаж на брод и за дополнителна оспособеност за вршење посебни работи на брод ги пропишува министерот за транспорт и врски.”
Член 15

Членовите 74-б, 74-в, 74-г, 74-д, 74-ѓ, 74-е, 74-ж, 74-з, 74-ѕ и член 74-и се бришат.
Член 16
   
Во членот 78 ставот 3 се менува и гласи:
„Начинот на  утврдувањето на здравствената способност за управувач на чамец од членот 70 став 1 и на членови на екипаж на брод од член 76 став 1 од овој закон, како и начинот на вршење на здравствените прегледи ги пропишува министерот за здравство во согласност со министерот за транспорт и врски.“

Член 17
     Во член 79 се додава нов став 2 кој гласи:
„Член на екипаж на брод за време на пловидба не смее да биде под дејство на алкохол или некое друго опојно средство.“ 
Член 18

Членот 96 се менува и гласи:


„Брод со сопствен погон,  впишан во регистарот на бродови мора да има име.

Брод без сопствен погон, технички пловен објект, влекач потискувач и пливачки објект, впишани во соодветен регистар на бродови, мора да имаат ознака, а може да имаат и име.


Два брода не смеат да имаат исто име или иста ознака.

Бродот мора да го носи името на пристаништето каде што е извршен уписот на бродот.


Покрај името и ознаката од став 1 и 2 од овој член, бродовите за идентификација, мораат да имаат единствен европски идентификациски број (во понатамошниот текст на законот ENI број), определен со техничките правила за бродови во внатрешната пловидба.
ENI бројот, задолжително се запишува во бродското свидителство и сертификатот за извршен технички преглед, од членот 31 став 2 од овој закон. 
ENI бројот се издава само еднаш и останува непроменет, се додека постои бродот.


Врз основа на склучен договор со кој се гарантира еднакво ниво на заштита на податоци, Министерството за транспорт и врски ги известува надлежните органи на земјите членки на Европската унија и трети заемји за доделениот ENI број и за останатите значајни идентификациски податоци на бродот.” 
Член 19                                             
 Член 96 –в  се менува и гласи: 

„Решение за определување на ознаката и ENI бројот, на брод, технички пловен објект, влекач потискувач и пливачки објект носи Министерството за транспорт и врски.
Условите, начинот на одобрување, обележување и истакнување на името или ознаката и ENI бројот на брод, технички пловен објект, влекач потискувач и пливачки објект ги пропишува министерот за транспорт и врски.”
Член 20
 Член 96-г се менува и гласи:

„Евиденција за имињата и/или ознаките на бродовите, техничкиот пловен објект, влекач, потискувач и пливачки објект, ENI бројот и повикувачкиот знак за пловни објекти што имаат радио врска, води Министерството за транспорт и врски.”
Член 21
Во член 97 по ставот 1 се додаваат 2 нои става кои гласат:

           „Решение за определување  на повикувачки знак на брод, пливачки објект и чамец што имаат радио врска носи Агенцијата за електронски комуникации, на барање на сопственикот на пловниот објект.

Кон барањето за определување повикувачки знак за радио фреквенција, сопственикот го наведува претходно дадениот од Капетанијата на пристаништата Z-3 (зулу) број, како и податоци за карактеристиките на пловниот објект.”  
Член 22
Во членoвите 250 став 1, 251 став 1, 252 став 1, 255, 257, 259 став 1, 259-б став 1 и 3, 259-е и 259-ж зборот „јавен“ се заменува со зборот „комерцијален“.
                                                                    Член 23
По членот 250 се додава нов член 250-а кои гласи:

„Член 250-а
         „Во внатрешниот, меѓудржавниот и меѓународниот превоз, се применува начелото на слобода на договарање на превозот и дефинирање на цената на превозот.

          Во услови на сериозно нарушување на пазарот на транспорт, министерот за транспорт и врски со посебен акт пропишува мерки за корекција на нарушувањето на пазарот на транспортот, вклучувајки и основање посебен фонд во внатрешната пловидба.
          За настанати околности од ставот 2 на овој член, министерството претходно ја известува Европската комисија и доставува информации за оценка на економската состојба на пазарот на транспорт, со показатели за просечните трошоци и цени за различни видови транспорт, стапка на искористеност на капацитетот на пловните објекти и прогноза на побарувачката.

          Информациите од ставот 3 на овој член, може да се користат исклучиво за статистички цели и не можат да се користат за целите за оданочување или да се пренесуваат на трети страни.

          Мерките од ставот 2 на овој член, се од привремен карактер и траат до моментот додека траат условите на нарушувањето на пазарот.” 

Член 24
           Во член 251 во ставот 1 зборот  „јавен” се заменува со зборот „комерцијален“.
           По ставот 7 се додава нов став 8 кој гласи:
          „Превозник на земја членка на Европската унија, комерцијален  превоз на патници по внатрешните пловни патишта, може да врши правно или физичко лице,  доколку е впишан во регистарот од член 99 на овој закон и ги исполнува условите од член 259 - б став 2 алинеја 2, 3 и 4 од овој закон.”
Член 25
           
Во членот 259-б ставот 9 се брише. 

Член 26
           Во членот 259-в став 1 зборовите „точка 3“ се заменуваат со зборовите „алинеја 4“.
Член 27
          Во  член 291 по ставот 1 се додаваат два нови став 2 и 3 кои гласат:

„Инспекторот за безбедност во внатрешната пловидба има легитимација.

 
Формата и содржината на легитимацијата и начинот на нејзиното издавање и одземање ги пропишува министерот за транспорт и врски.” 
Член 28
      Во член 299-в став 1 наместо бројот „69 став 3“ треба да стои бројот „69 став 5“.
Член 29
      Во членовите 301 алинеја 23, 303 алинеја 23 и член 304 алинеја 20 во заградата бројот „6” се заменува со број  „7”.
Член 30
           Во членовите 301 алинеја 25, 303 алинеја 25 и 304 алинеја 23 пред зборот „довери“ се додаваат зборовите „управува и“.

Член 31
      Во членот 301 став 1 бројот „8000“ се заменува со бројот „4.000“

      По алинеја 27 се додава нова алинеја која гласи:
„Член на екипаж на брод за време на пловидба e под дејство на алкохол или некое друго опојно средство (член 79 став 2),“
Член 32
 Во членот 301-а став 1 бројот „6000“ се заменува со бројот „3.000“.
Член 33
 Во членот 303 став 1 бројот „5.000“ се заменува со бројот „2.500“.

 Член 34
 Во членот 303-а став 1 бројот „4.000“ се заменува со бројот „2.000“.
Член 35
  Членот 303-г се менува и гласи:

„ Член 303-г

  Глоба во износ од 2.000 до 3.000 евра во денарска противвредност ќе му се изрече на одговорното лице од членот 70-г став 3 кое ќе дозволи да полага кандидат кој не ги исполнува пропишаните услови за полагање на испитот од членот 70 став 4 од овој закон.

 Глоба во износ од 10.000 евра во денарска противвредност ќе му се изрече на овластеното правно лице кое технички го спроведува испитот, доколку не го блокира радио фреквенцискиот опсег во просторијата за полагање на испитот согласно со членот 70-д став 6 од овој закон.
 Глоба во износ од 5.000 евра во денарска противвредност ќе му се изрече на овластеното правно лице кое технички го спроведува испитот, доколку не го снима, не го емитува во живо на веб страницата на Министерството за транспорт и врски и доколку не ја постави снимката од целиот испит на веб страницата на Министерството за транспорт и врски согласно со членот 70-д став 3 од овој закон.

 Глоба во износ од 500 до 1.000 евра во денарска противвредност ќе му се изрече на членот на Комисијата од членот 70 став 4 од овој закон, доколку постапи спротивно на членот 70-ѓ став 8 од овој закон.
 Глоба во износ од 5.000 евра во денарска противвредност ќе и се изрече на овластената институција која го спроведува испитот од членот 70 овој закон, доколку не го прекине испитот согласно со членот 70-ѓ ставови 4 и 5 од овој закон.

 Глоба во износ од 2.000 до 3.000 евра во денарска противвредност ќе им се изрече на членовите на Комисијата од членот 70 став 4 од овој закон, ако дозволат кандидатот да постапи спротивно на членот 70-ѓ ставови 2 и 3 од овој закон.

 Глоба во износ од 100 до 200 евра во денарска противвредност ќе му се изрече на кандидатот кој го полага испитот од член 70 од овој закон, доколку постапува спротивно на членот 70-ѓ ставови 2 и 3 од овој закон.

Со глоба од 2.000 до 3.000 евра во денарска противвредност ќе се казнат членовите на комисијата од членот 70-к став 2 од овој закон, доколку утврдат неправилности во спроведувањето на испитот од членот 70 став 4 од овој закон, а тоа не го констатираат во извештајот до министерот за транспорт и врски согласно со членот 70-к став 3 од овој закон.“




       Член 36
Одредбите од членовите 23 и 24 од овој закон, ќе отпочнат да се применуваат по пристапувањето на Република Македонија во Европската Унија.

Член 37


Подзаконските акти предвидени со овој закон ќе се донесат во рок од шест месеци од денот на влегувањето во сила на овој закон.
Член 38

Овој закон влегува во сила осмиот ден од денот на објавување во „Службен весник на Република Македонија“.
